Sondagmymeringe

Sondag is my verlang-dag. Hoe kan mens jou hart op papier teken? Hoe kan jy neerskryf waar jy nie weet wat jy voel nie? Hoe haal mens diep uit jou wese jou verlange, en vlek dit op papier oop? Nee, ‘n pennestreep kan nie die druppels van jou gees neerpen nie.
As mens iets kosbaar gevind het, dan word dit vir jou dierbaar. Jy wil dit met jou hou en jou lewe draai daarom. Soveel te meer as die gawe van God af kom. Is dit nie God wat die vore in jou hart ken nie? Is dit dan nie Hy wat die volmaakte geskenk kan gee nie? Weet Hy nie in Sy almag selfs beter as jy wat vir jou nodig is nie? Ja , Goddank!

Julle is my gawe uit Godshand. Niemand anders wil ek eerder aan my bors druk as julle twee nie. Net julle bevredig my gees op ‘n Godgegewe wyse. Ek loof God.

